ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2024 թվականի հունիսի 17-ի թիվ 4 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ՆԳՆ ԷԱՃԱՊՁԲ/2024/Հ-32
ՀՀ ՆԳՆ կարիքների համար  ավտոմեքենաների  ձեռքբերման նպատակով կազմակերպված ՀՀ ՆԳՆ ԷԱՃԱՊՁԲ/2024/Հ-32  ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 14.06.2024թ․-ին, ստացված հարցադրումը և դրա վերաբերյալ 17․06․2024թ․-ին տրամադրված պարզաբանումները`

Հարցադրում N 1։ ՀՀ ՆԳՆ կարիքների համար 2024.06.04-ին « N 1» որոշմամբ ՀՀ ՆԳՆ ԷԱՃԱՊՁԲ/2024/Հ-32 ծածկագրով ունիվերսալ թափքով մեքենաների ձեռքբերման համար հայտարարվել է բաց մրցույթ (այսուհետ նաև՝ Ընթացակարգ), որի բացումը պետք է լինի 2024-06-24 թվականին ժամը 10:00:00-ին։ Հիմք ընդունելով ՀՀ Գնումներ մասին օրենքի 29-րդ հոդվածը ցանկանում ենք ստանալ պարզաբանումներ: Մենք մասնակցության նպատակով ուսումնասիրել ենք ՀՀ ՆԳՆ ԷԱՃԱՊՁԲ/2024/Հ-32 ծածկագրով բաց մրցույթի հրավերը (այսուհետ նաև՝ Հրավեր) և նկատել Հրավերի տեխնիկական պահանջներում որոշ խնդրահարույց կետեր և ցանկանում ենք ստանալ պարզաբանումներ: Մասնավորապաես հրավերով նախատեսված է, որ պահանջված մեքենաները պետք է լինեն առջևի կամ ետևի քարշակող, սակայն, խորհրդակցելով մի շարք մասնագետների հետ մենք գալիս ենք եզրահանգման, որ լիաքարշ մեքենաները ավելի ապահով են արագության ժամանակ չշրջվելու առումով, դժվարանցանելի վայրերում ավելի արդյունավետ են: Մյուս խնդրահարույց պայմանը վերաբերում է լիցքավորմանը: Ըստ հրավերի տեխնիկական պահանջների մեքենան սովորական ռեժիմում պետք է լիցքավորվի ոչ ավել քան 7 ժամում, սակայն հրավերում հստակեցված չէ, արդյոք դա վերաբերում է կայաններից լիցքավորմանը: Խնդրահարույց ենք համարում այս պահանջը, քանի որ, ուսումնասիրել ենք 30-ից ավել մեքենաներ և զրուցել ենք արտադրող գործարանների մասնագետներ հետ: Բոլորը պնդւոմ են, որ լիցքավորման ժամկետը կախված է մի շարք պայմաններից, այն է՝ մեքենան լիցքավորվում է կայանով թե սովորական սնուցման ցանցով, եթե սովորական ցանցով, ապա ինչ հաստության մալուխով է ցացնցը սնուցվում և նմանատիպ մի շարք այլ հարցեր: ՀՀ ՀՀ Գնումներ մասին օրենքի 3-րդ կետը սահմանում է թե որն է օրենքի նպատակը 1. Սույն օրենքի նպատակն է ապահովել գնումների գործընթացում հատուցման դիմաց արժեք, այն է` 1) պատվիրատուին վերապահված լիազորությունների կատարման համար անհրաժեշտ` կարիքին համապատասխան ապրանքների, աշխատանքների և ծառայությունների ձեռքբերում` համարժեք հատուցմամբ. 2) գնումների և գնումների գործընթացի տնտեսող, արդյունավետ և օգտավետ իրականացում: 2. Գնումների գործընթացը հիմնվում է հետևյալ սկզբունքների վրա. 1) գնման գործընթացի միասնական կանոններով մրցակցային, թափանցիկ, համաչափ, հրապարակային և ոչ խտրական հիմունքներով կազմակերպում. 2) պայմանագրի կնքման նպատակով մասնակիցների շրջանակի ընդլայնում և նրանց միջև մրցակցության խրախուսում. 3) ցանկացած անձի համար, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, գնման գործընթացին մասնակցելու իրավահավասարություն: Հայտում նշված տեխնիկական բնութագրերով մասնակիցների շրջանակը ավելի քան կրճատվում է, որովհետև նշված կարճ ժամանակահատվածում լիցքավորվող մեքենաների եթե լինեն, ապա հազիվ մեկ մասնակից լինի, այնել հասարակության լայն շրջանակների համար անհայտ ծագման մենքենա կարող է առաջարկել: Հոդված 13-ով օրենսդիրը հատուկ անդրադարձել է գնման առարկայի բնութագրին և սահմանել, որ գնման առարկայի բնութագրերը պետք է ամբողջությամբ և հստակ նկարագրեն ձեռք բերվող ապրանքի, աշխատանքի կամ ծառայության հատկանիշները: Գնման առարկայի բնութագրերը` 1) պետք է մրցակցության հավասար պայմաններ ապահովեն հնարավոր մասնակիցների համար. 2) չպետք է հանգեցնեն գնումների գործընթացում մրցակցության համար չհիմնավորված խոչընդոտների առաջացմանը. 3) պետք է լինեն օբյեկտիվորեն հիմնավորված և համարժեք լինեն այն կարիքին, որի բավարարման նպատակով կատարվում է տվյալ գնումը. 4) ներառում են գնման առարկայի մասնագրի, տեխնիկական տվյալների, իսկ աշխատանքների դեպքում` նաև աշխատանքների ծավալաթերթի, ժամանակացույցի և այլ ոչ գնային պայմանների ամբողջական և համարժեք նկարագրությունը: 3. Ելնելով գնման առարկայի առանձնահատկությունից՝ դրանց հատկանիշները հնարավորինս ներառում են ձեռք բերվող ապրանքի, աշխատանքի կամ ծառայության որակին, ստանդարտին, անվտանգությանը, պայմանական նշաններին, տերմինաբանությանը, փաթեթավորմանը, բեռնաթափմանը, չափին, նախագծերին, ինչպես նաև գնման առարկայի այլ հատկանիշներին վերաբերող պայմանների հստակ նկարագրությունը` հիմնված միջազգային ստանդարտների և Հայաստանի Հանրապետությունում գործող նորմատիվատեխնիկական փաստաթղթերի, ստանդարտների, իսկ դրանց բացակայության դեպքում` ժամանակավոր տեխնիկական պայմանների վրա: 4. Գնման առարկայի հատկանիշները կարող են սահմանվել նաև որպես կատարողականի կամ գործառութային (ֆունկցիոնալ) նկարագրեր, որոնք պետք է ներկայացվեն բավարար ճշտությամբ` հնարավորություն տալով մասնակիցներին և պատվիրատուին ճշգրիտ ընկալել պայմանագրի առարկան: 5. Գնման առարկայի հատկանիշները չպետք է պահանջ կամ հղում պարունակեն որևէ առևտրային նշանի, ֆիրմային անվանմանը, արտոնագրին, էսքիզին կամ մոդելին, ծագման երկրին կամ կոնկրետ աղբյուրին կամ արտադրողին, բացառությամբ այն դեպքերի, երբ անհնար է գնման առարկայի բնութագրումն առանց դրանց: Հղումներ օգտագործելու դեպքում հատկանիշների բնութագիրը պետք է պարունակի «կամ համարժեք» բառերը: Խնդրում ենք տրամադրել պարզաբանում վերը թվարկված կետերի վերաբերյալ:

Պարզաբանում N 1։  Հարգելի գործընկեր հայտնում ենք, որ ՀՀ ՆԳՆ կարիքների համար հայտարարվել է Էլեկտրոնային աճուրդ,  էլեկտրոմոբիլների տեխնիկական բնութագիրը կազմվել է շուկայական ուսումնասիրությունների և հարցումների արդյունքում, այնուհետև նախնական նախագիծը դրվել է հանրային քննարկման, որի արդյունքում կազմվել է վերջնական տեխնիկական բնութագիրը։ Հավելենք նաև, որ նշված չափանիշներով առկա են բազմաթիվ էլեկտրական մեքենաներ։
Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՀՀ ՆԳՆ ԷԱՃԱՊՁԲ/2024/Հ-32  ծածկագրով գնահատող հանձնաժողովի քարտուղար Հասմիկ Ասատրյանին:
Հեռախոս՝ 010 59 66 32
Էլեկոտրանային փոստ՝ gnumner@mia.gov.am
ՀՀ ՆԳՆ ԷԱՃԱՊՁԲ/2024/Հ-32 ծածկագրով գնման ընթացակարգի գնահատող հանձնաժողով։

